
Die voormalige ANC-president en -staatshoof,
Jacob Zuma, is besig om die verkiesingsbootjie
deeglik te skud met twee merkwaardige hofoor-
winnings wat hy behaal het, en in die proses gee
hy sy opvolger en nou sterkste teenstander, Cyril
Ramaphosa, slapelose nagte en nagmerries.

Die eerste oorwinning van Zuma was juis teen die
ANC, wat Zuma se MK-party wou verbied om dié
naam en die party se embleem te gebruik. Um-
khonto we Sizwe (MK) was die ANC se terroriste
vleuel, wat deesdae die “militêre vleuel” van die
ANC genoem word. Zuma was in die “struggle” en
terroristestryd een van die grootkoppe in MK. Die
ANC het aangevoer dat die naam en die embleem
aan die ANC behoort, maar hulle het beide nooit
formeel geregistreer nie. En Zuma en sy makkers
het die gaping gesien om dit op te eis vir ‘n nuwe
politieke party.

Die tweede oorwinning was in die Kieshof, wat
bevind het dat Zuma wel as kandidaat vir MK mag
staan. Daarmee het die Kieshof die bevinding van
die Onafhanklike Verkiesing Kommissie (OVK) om-
ver gewerp. Die OVK het Zuma gediskwalifiseer
omdat hy tronkstraf sonder die keuse van ‘n boete
opgelê is binne die laaste vyf jaar. Zuma is kort-
stondig tronk toe nadat die Grondwetlike Hof hom
skuldig bevind het aan minagting van die hof om-
dat hy geweier het om voor die Zondo-kommissie
ná staatskaping te verskyn. Zuma is deur verskeie
getuies voor dié kommissie geïmpliseer, en Zondo
wou hom daaroor ondervra.

By die verskyning van hierdie uitgawe het die
Kieshof nog nie sy redes vir die uitspraak gegee
nie, en die besluit het vriend en vyand verras. Dit
baan die weg vir Zuma om wel op MK se kandi-
daatlys te verskyn, en volgens die finale kandi-
daatlyste wat die OVK amptelik gepubliseer het, is
Zuma dan ook bo-aan die MK se lys kandidate.

Daar is egter verskeie mense wat van mening is

Regspraak of Regsvrees?

Zuma gee Ramaphosa nagmerries

dat die Kieshof se uitspraak meer polities van aard
is as juridies. Die HNP se leier, mnr. Fritz van
Graan stem nogal saam daarmee: “Toe Zuma
destyds deur die Grondwetlike Hof tronk toe ge-
stuur is, het ongekende onluste uitgebreek in Natal
en die PWV-gebied, wat die ekonomie miljoene
rande gekos het as gevolg van werk wat nie ge-
doen kon word nie, en eiendom en infrastruktuur
wat vernietig is,” sê mnr. Van Graan. “Waar MK al
vroeër gedreig het dat die verkiesing nie sal plaas-
vind as Zuma se naam nie op die stembrief ver-
skyn nie, en die land weer in chaos gedompel sal
word, het die Kieshof dit waarskynlik swaarder laat
weeg as die regsargument. Immers, die verkiesing
moet ten alle koste gehou word, en dit moet aan
die wêreld voorgehou word as vry en regverdig.
Dus het ons hier waarskynlik eerder te doen met
regsvrees as met regspraak,” sê mnr. Van Graan.
Tog is die nie die einde van die saak nie. Die OVK
het ‘n dringende aansoek by die Grondwetlike Hof
ingedien om die Kieshof se bevinding ongrond-
wetlik te laat verklaar.

(Vervolg op bladsy 8)

Zuma en Ramaphosa van eertydse 
boesemvriende tot huidige aartsvyande.



In die aanloop tot 27 April, gaan die land
weer die refrein hoor van “Dertig jaar
demokrasie”, en skynbaar beplan die ANC
om ‘n paar groot sirkusagtige saamtrekke
te hou om dit te “vier”. 

Natuurlik is dit gerieflik naby aan die ver-
kiesingsdatum, en daar kan verwag word
dat daar weer leuens uit die verlede op-
gehaal gaan word om te bewys hoe boos
apartheid sou gewees het, hoe die Swartes
in daardie tyd verdruk en vermoor is, en
nog so ‘n paar grillerige versinsels. Daar-
teenoor sal die ANC homself aanbied as
die groot bevryder van daardie “euwels”,
in die hoop om vir hom broodnodige
stemme te werf.

Die feit is egter nie dat die ANC en sy Kommunistiese hand-
langers die sogenaamde “vryheidstryd” gewen het nie. Dit
was eerder ‘n geval dat FW de Klerk en sy bende die oor-
geestryd gewen het, omdat hulle nie die ruggraat gehad het
om op te staan teen terroriste nie. Die ANC se gewapende
stryd was, behalwe vir enkele lafhartige bomme soos in
Kerkstraat en Johannesburgse hof, nie veel werd nie, en
die Suid-Afrikaanse veiligheidsmagte het hard op hulle toe-
geslaan, toe hulle nog politieke rugsteun gehad het.

Alhoewel die toestande in die land reeds begin het om
agteruit te gaan sedert die tydperk van John Vorster en PW
Botha, het De Klerk tog ‘n formidabele bruidskat aan die
ANC gegee: ‘n eerstewêreldland met goeie infrastruktuur
en ‘n SAL-vloot wat winsgewend regoor die wêreld gevlieg
het; ‘n spoorstelsel wat goedere en passasiers regoor die
land winsgewend kon vervoer; ‘n ondersteunende diens-
netwerk vir die spoorweë wat duisende mense van werk
voorsien het; ‘n wapennywerheid wie se produkte regoor
die wêreld in aanvraag was en buitelandse valuta vir die
land verdien het; ‘n betroubare kragnetwerk wat fabrieke
en groot en klein besighede winsgewend kon laat opereer
en daarom mense in diens kon neem; van die beste me-
diese en opleidingsinstellings vir alle bevolkingsgroepe reg-
oor die land; florerende staal en petro-chemiese nywerhede
wat duisende mense in diens gehad het; toegang tot vars
en onbesmette water omdat besoedeling eenvoudig nie
plaasgevind het nie; ‘n stabiele landbou-omgewing waar
boere in veiligheid en redelik winsgewend voedsel vir die
land kon produseer; ‘n land wat beleggers gelok het, en wat
vir kundiges uit elke wêrelddeel aanloklik was om in te kom
werk; ‘n geldeenheid wat goed gevaar het teen ander geld-
eenhede; ‘n goed opgeleide polisiemag wat wet en orde
kon handhaaf en mense veilig laat voel het; ‘n uitstekend

. Wen een stem, 
verloor een land

opgeleide en gedissiplineerde weermag wat afgereken het
met die Russies en Oos-Duitse ondersteunde terroriste van
Angola, Suidwes-Afrika en die ANC se MK (totdat die politici
daardie oorlog stopgesit het; ‘n doeltreffende staatsadminis-
trasie waar paspoorte en bestuurderslisensies sonder moei-
te en vertraging bekom kon word; ‘n onderwysstelsel met
hoë standaarde waarvoor geen oorbruggingsjaar op uni-
versiteite nodig was nie; en so kan daar aan dié lys byge-
voeg word.

Dit is alles opgeoffer ter wille van die een stem, wat slegs
twee keer elke vyf jaar gebruik word: vir nasionale en plaas-
like regeringsverkiesings.

Daardie een stem, die sogenaamde “demokrasie”, het die hele
bogenoemde bruidskat vernietig. Die land beweeg van ‘n
vrye ekonomie na ‘n verknegtende kommunistiese stelsel waar
die staat alles en almal beheer. En dit alles ter wille van “die stem”.

Dertig jaar van “demokrasie” is niks anders nie as ‘n treur-
mare van “Drie Dekades Agteruitgang en Verval”. Behalwe
vir “die stem” wat die ANC kwansuis vir sy mense los “ge-
struggle” het, het hy niks anders vir hulle kon gee nie. Hulle
het nou minder werksgeleenthede as tevore weens krag-
onderbrekings, voorgeskrewe minimum lone, onredelike
vakbondeise wat lei tot meganisasie of die sluit van be-
sighede en fabrieke, staatsinstellings wat tot niet gaan en
net die afgelope tyd het dit bekend geword dat 4 700 pos-
kantoor poste afgeskaf gaan word. Daar moet onthou word
dat die poskantoor deeglik van swart bevoordeling en “affir-
mative action” gebruik gemaak het, wat beteken dat die 4 700
mense wat afgelê gaan word, waarskynlik 96% Swartes
gaan wees – dis hoe goed die ANC vir sy eie mense sorg.
Maar hy het hulle “’n stem” gegee...

Dan praat ons nog nie eens van die hele klug van die so-
genaamde demokrasie nie. Die ANC kan nie aanspraak
maak op die steun van die meerderheid landsburgers nie.
Met die vorige verkiesing was die stempersentasie onge-
veer 60% van die geregistreerde kiesers. Dus beteken dit
dat, behalwe dié wat vir ander partye as die ANC gestem
het, 40% wat nie stembus toe gegaan het nie, nie die ANC
gesteun het nie. Daarbenewens is daar derduisende stem-
geregtigde kiesers wat nie eens geregistreer het nie en nie op
die kieserslyste verskyn het nie. Dié het ook nie hulle steun
vir die ANC toegesê nie. Dus, die land word deur ‘n minder-
heidsdiktatuur geregeer. Maar die gepeupel word wysge-
maak dat alles nou reg is omdat hulle dertig jaar gelede “’n
stem” gekry het. In werklikheid het almal ‘n land verloor ter
wille van sogenaamde “demokrasie” wat ‘n absolute bedrog
is.

Daar is al dikwels gesê dat die nie-stemmers die meerder-
heid van stemgeregtigde kiesers uitmaak. Daardie stille,
sluimerende maar smeulende meerderheid gaan een of
ander tyd ontwaak. Hulle moet net hulleself kan organiseer.

Semantiese Bedrog (4)
Hoofstuk vier in die boek handel oor die ekono-
miese stryd van die Afrikaner. Solank as wat ’n
volk nog in sy eie ekonomiese behoeftes kan voor-
sien, is dit heelwat moeiliker om die volk volkome
te onderdruk. Die Afrikaner se vryheidstryd is on-
losmaaklik van sy ekonomiese stryd. Die volgende
drie paragrawe is ’n direkte aanhaling uit die boek.

Die Afrikaner se stryd vir sy regmatige aandeel in
die ekonomie van Suid-Afrika was nie maklik nie.
Dit was ‘n lang en moeisame proses wat meer as
‘n halwe eeu in beslag geneem het. Elke keer as
die Afrikaner in vrede kon begin om vir hom wel-
vaart te skep, was die Britse Empire op sy rug om
hom sy rykdom te ontneem of om dit wat hy by-
mekaar gemaak het genadeloos te verwoes.

Na die vernietigende Tweede Vryheidsoorlog en
die Britse verskroeide aarde beleid van 1899 –
1902 het die eerste goue jare vir die Afrikaner eers
in 1955 – 1985 aangebreek, want daar was heel-
tyds deur die, hoofsaaklik Engelse ondernemings
na 1902, teenoor hom gediskrimineer in die verkry-
ging van ondernemingskapitaal en werksgeleen-
thede in hoër- en bestuursposte. Gelukkig het die
Afrikaner volksgerigte leierskap gehad, wat ook
ekonomiese en sakeleiers ingesluit het en kon dus
geleidelik weer opbeur na boontoe. 

Daar was reeds vroeg in die worsteljare die besef
dat die Afrikaner se koopkrag ‘n belangrike faktor
was om homself mee te kon handhaaf, die probleem
was net waar om te begin, hoe om dit toe te pas en
die probleem om die volk se ondersteuning te verkry.
Die Eerste Ekonomiese Volkskongres van 1939,
wat deur 757 afgevaardigdes van oral in die land
bygewoon was, het ‘n wesenlike bydrae gelewer om
die proses van stapel te stuur. Dit was ook opmerk-
lik hoedat die Almagtige God, die saak wat in geloof
aangepak is, voorsien het met die nodige hulpmid-
dele en volksrigters op verskillende terreine. Daar was
ekonomiese leiers, kultuurleiers, geestelike leiers en
‘n Afrikaanse perswese wat dit ondersteun het. 

Omdat ons graag die name in stand wil hou deur
die eer te gee aan Afrikanerleiers wat leiding tydens
die ekonomiese Volkskongres in 1939 geneem het,
vermeld ons hiermee hulle name en die onderwerp
deur elkeen hanteer:

Dr. HF Verwoerd het uitgewys dat die volk drie groot
kragte besit wat aangewend moet word, naamlik

kapitaalkrag, werkkrag en koopkrag.

Die sprekers se onderwerpe was:

Ds. P du Toit: Ekonomiese Selfstandigheid as Kern-
vraagstuk.

Prof. LJ du Plessis: Die doel van ons Ekonomiese
Strewe.

Prof. Dr. CGW Schuman: Die Huidige Posisie van
die Afrikaner op Ekonomiese Gebied.

Dr. TE Dönges: Die Mobilisering van die Kapitaal-
en Spaarkrag van die Afrikaner.

MS Louw: Die Aanwending van die Kapitaalkrag
van die Afrikaner.

JH van Vuuren: Volksbanke.

Dr. GEN Ross: Die Fabriekswese in Suid-Afrika met
spesiale verwysing na die Afrikaner se Aandeel
daarin.

Dr. HF Verwoerd: Verbruikersvereningings.

Dr. A Hertzog: Arbeidsorganisasies.

Elke besprekingspunt was ontleed, netjies verpak
in sy verskillende bestanddele en toe met toewyding
en deursettingsvermoë aangepak en deurgevoer.
Die stryd was in ’n mate makliker gemaak deurdat
die Afrikaner na 1939 seggenskap in die regering
gehad het. Nogtans was daar nie ’n beleid toegepas
waar die regering batesoorhandiging en indiens-
neming bevoordeling voorgeskryf het tot voordeel
vir die Afrikaner nie. Die volk moes sy eie onder-
nemings begin en opbou met voorkeur indiensne-
ming vir eie volksgenote.

Die ekonomiese stryd is vandag heelwat moeiliker,
want die ANC-regering bevoordeel nie net die swart
bevolking nie, maar meng ook blatant in, in die in-
diensnemingsbeleid van ondernemings. As ’n blanke
onderneming wil kwalifiseer vir ’n staatskontrak,
word hy verplig om sy indiensneming, eienaarskap en
bestuur te verander tot groter swart bevoordeling.
Die Afrikaner word dus gedwing om liewer op kleiner
ondernemings te konsentreer om die lastige in-
menger uit sy besigheid te weer. In hierdie strategie
het die Afrikaner merkwaardige prestasies behaal.

Daar is verskeie Afrikaner ondernemings wat die
diskriminerende indiensnemingsafdwinging ten
gunste van swartes ignoreer en voorkeur gee aan
volkseie werknemers. Skrywer is bewus van so-
danige ondernemings maar sal nie graag hulle name
in die media wil noem nie.

Ons wil hierdie artikel afsluit deur weer eens ’n be-
roep op ons volkseie ondernemings te doen om
doelbewus meer volksgenote in diens te neem en
om mekaar, waar moontlik, ekonomies te onder-
steun met samewerking. As ek my geyser moet
vervang deur ’n versekeringseis, moet ek aandring
op ’n installeerder van my eie keuse. Ek betaal die
versekering en het die reg tot wie ek verkies; die
versekeringsmaatskappy, daarenteen, probeer ten
alle tye om ’n swart kontrakteur aan my op te

dwing. Daar is ook ander maniere om ons eie volks-
ondernemings voorkeur behandeling te gee.

Onthou, “Ekonomiese krag is Volkskrag!”.

Moeg vir die stad en sy gejaag?
Breek weg vir ’n naweek, middeweek of vakansie by

Voorbegin Bosveldverblyf
Ongeveer 25km vanaf Warmbad, onder die pragtige Waterberge. Beleef die rustigheid van die pragtige Bosveld in
ons volledig toegeruste selfsorg chalét, waar kleinwild hulle amper op jou braaiplek tuismaak, en waar ons die
lekker Bosveldhout en tuisgebakte beskuit boonop gratis voorsien.

Prys: R799 per nag vir die hele Chalét (maksimum 4 persone). (Pensionarisse en lesers van Die Afrikaner kry spesiale afslag!)

Skakel ons by 076 563 3800 of bespreek by vandegraafhenk@gmail.com of besoek ons op Facebook.

Perfek vir ’n blaaskans op pad na Namibië of Namakwaland. Ons bied billike 
selfsorg-akkommodasie vir enkelinge tot gesinne van 6. Alle kamers is toegerus

met lugverkoeling, DStv, ’n klein kombuisie met yskas, mikrogolf en ketel. 
Eetgerei, linne en handdoeke word voorsien.

Normale prys: R400 vir 2 persone - spesiale afslag vir lesers van Die Afrikaner.

082 338 0934 / admin@werdakamers.co.za

Skrifgedeelte: Mat 6:10 laat u koninkryk kom; laat
u wil geskied, soos in die hemel net so ook op die
aarde; 
Oordenking:
“laat u koninkryk kom; … soos in die hemel net so
ook op die aarde; ” Ons het in die besonder twee
probleme hoekom ons nie die Koninkryk, Sy heer-
likheid mooi verstaan nie.
1. Ons ken God nie goed genoeg nie! Ons ken nie
Sy grootsheid nie. Lees gerus weer gedeeltes van
die Bybel waarin die grootsheid van God beskryf
word. Lees gerus Jesaja 40, lees Job, lees van die
Psalms en nog baie ander. Dit word beskryf in be-
grippe wat totaal buite ons verstaansraamwerk
gaan! Ons verstand is eenvoudig nie genoeg om
Sy grootsheid, Sy heerlikheid te kan beskryf nie!
2. Ons ken nie ons eie sondigheid, ons eie ellende
nie! Ek sal eers in die hiernamaals verstaan wat die
volle effek van: in sonde ontvang en gebore, be-
teken. Hoe my verstand aangetas is. Hoe ek met
die beste wil in die wêreld nie volkome objektief kan
wees oor myself nie. Hierdie waarheid is ‘n daag-
likse ervaring vir elkeen wat met groot sorg daag-
liks probeer om sy/haar eie sondigheid te leer ken,
…om beter, meer effektief daarteen te kan veg!
Daarom kan ons met die beste en mooiste beskry-
wings van God se heerlikheid nie genoeg begrip hê
om Sy Koninkryk, Sy heerlikheid te ken nie! Nou sê
hierdie bede: “laat u koninkryk kom; laat u wil ge-
skied, soos in die hemel net so ook op die aarde.”
Mag die grootsheid van U Koninkryk ook op die
aarde kom. 
Regeer ons só deur U woord en Gees dat ons ons
voortdurend, toenemend aan U Woord onderwerp
en daaraan gehoorsaam wees. Laat daar toene-
mend meer van U Koninkryk sigbaar word in U
kerk/gemeente, laat dit groei.
Laat elke mag wat teen u kinders werk, vernietig
word soos in U Koninkryk!
“...laat U wil geskied… soos in die hemel net so ook
op die aarde; ” Vader gee tog dat ek en alle ander
mense ons eie wil prys gee. Laat U wil uit ons almal
se doen en late sigbaar word wanneer ons doen
wat U van ons vra! 

Hemel Vader laat ons strewe daarna om U wil te
laat geskied altyd groter word!  Laat die strewe om
aan God gehoorsaam te wees en Sy wil te laat
geskied, die oorheersende begeerte van my hart
wees.
Elkeen van ons kan terug loop op ons pad na daar-
die plekke en geleenthede waar ons gestruikel het.
Sónder uitsondering sal ons vind dat elke keer as
ek gestruikel het in my lewe voor God, was dit om-
dat die begeerte om aan my éie wil reg te laat ge-
skied, gehéérs het oor die begeerte dat God se wil
in my lewe sal geskied!
Die kerkvaders het in hul belydenis hierdie saak
baie sterk uitgedruk! Hulle skryf dat my strewe om
God se koninkryk in my lewe te laat kom en om Sy
wil te laat geskied, só sterk in my moet word soos
by die engele in die hemel!
Gebed: Hemelse Vader, mag die drang om U groot
te maak, om U te gehoorsaam elke dag in elkeen
van ons se lewens groei! 

AMEN

Woord en wêreld
Die Onse Vader-gebed (2)

Deur Dr. Gideon Grobler

Deur Flip Buys

Die verdiepende krisis in die land laat baie Afrika-
ners só moed verloor dat hulle meer oor die pro-
bleme kla as wat hulle iets daaraan doen. Dit geld
selfs vir diegene wat al dekades gelede die komen-
de krisis voorsien het, in ’n tyd toe hulle vir hulle
versiendheid aangeval en uitgestoot is as politieke
uitgeworpenes. Die gevaar bestaan dan dat mense
’n soort leë troos vind in die feit dat hulle reg was,
in plaas daarvan om dit wat verkeerd is, reg te maak.
Dit kan daartoe lei dat hulle in die praktyk meren-
deels heimweeklubs kan word wat terugdink aan
’n verlede toe dinge gewerk het, in plaas daarvan
dat hulle skeppende en energieke organisasies is
wat aan ’n beter toekoms bou. Dit is so dat dit be-
sonder sleg gaan in die land, en dat Afrikaners steeds
blameer word vir alles wat verkeerd is, sonder om
erkenning te kry vir dit wat nog reg is of was.

Ons kan vandag weer, soos president Paul Kru-
ger, sê dat baie van wat opgebou is, tans verval,
oorgevat of verlore is. Maar die president het nie
net gesê dat die beste uit die verlede behou moet
word nie; hy het ook gesê dat die toekoms daarmee
gebou moet word. Sy laaste boodskap het gekom
tydens ’n historiese laagtepunt van die Afrikaner. ’n
Wêreldmag het ons van ons vryheid beroof in ’n
verwoestende oorlog, sowat 15% van ons volk het
gesterf, die land was ’n verskroeide aarde, en so-
wat 75% van die nasionale welvaart was vernietig.
Dis nie al nie. ’n Paar jaar daarna het die Rebellie
plaasgevind, het die Eerste Wêreldoorlog uitge-
breek, en het die Groot Griep van 1918 die land
platgeslaan. Ons volk was geteister deur dood, ar-
moede en ’n vyandige koloniale moondheid.

Prof. David Welsh van die Universiteit van Kaap-
stad het die toestand van ons volk soos volg be-
skryf: “After 1902 the Afrikaners of the defeated Trek-
ker republics displayed many of the symptoms of a
conquered people: impoverished, defeated, despair-
ing, low in morale, and with a powerfully internalised
inferiority complex. They were facing the possible
obliteration of their identity by the overwhelming
power of their conqueror’s institutions and culture.” 

Die linkse historikus, Dan O’Meara, het hierop uit-
gebrei: “The structure of South African capitalism
offered few opportunities to those whose home lan-
guage was Afrikaans. The economy was dominated
by ‘imperialist’ interests. Its language was English,
and Afrikaans-speakers were powerfully discrimi-

nated against. Promotion and advancement required
both proficiency in a foreign language – that of a
conqueror – and virtual total acceptance of the
structure of values dominant in the economy.”

In sulke omstandighede sou niemand ons voor-
ouers kwalik geneem het as hulle so platgeslaan was
dat hulle nie weer sou opstaan nie. Dink net aan
die eerste twintig jaar van die vorige eeu, tussen 1900
en 1920: oorlog, verraad, verwoesting, konsen-
trasiekampe, oorheersing, armoede, verdeeldheid,
burgeroorlog, wêreldoorlog, siekte, en ’n projek om
ons te verengels. Die toekoms het met rede donker
gelyk as mens na die werklikhede gekyk het. 

Opstaan en opbou

Maar ons volk het nie destyds ondergegaan nie.
Ons voorouers het uit hierdie ellendes opgestaan en
weer begin opbou. Dieselfde twintig jaar wat as die
donkerste in ons geskiedenis beskryf kan word, kan
tereg as ’n merkwaardige ligpunt voorgehou word.
Kyk wat het in hierdie twintig jaar gebeur: Ons voor-
ouers het met ’n ongekende kulturele energie aan die
werk gespring. Die Mynwerkersunie het in 1902 ont-
staan. Die Vrouefederasie is in 1904 as welsynsor-
ganiasie gestig, en die Zuid-Afrikaanse Hospitaal
het tot stand gekom. Eugene Marais se “Winternag”
het in 1905 bewys dat Afrikaans ’n blink toekoms het.
Afrikaanse hoërskole is begin. Vier van die latere
vyf Afrikaanse universiteite is in hierdie era gestig.
Sakereuse soos Sanlam, Naspers en Avbob het tot
stand gekom. Politieke partye, kultuurorganisasies,
dorpe, stede, die Helpmekaar-beweging, en talle

Mnr. Flip Buys is voorsitter van die Solidariteit-
Beweging, wat onder andere reeds instellings

soos Sol-Tech, Akademia, Helpende Hand
Opleidingsinstituut en Bo-Karoo Opleiding

opgerig het vir Afrikanerstudente.

ander volksinstellings het tot stand gekom. 
Waar die redelike waarnemer ná die Vryheids-

oorlog ’n “bloei-tydperk” verwag het waarin Afrika-
ners as volk sou doodbloei, het dit op ’n bloei-
tydperk van energieke opstaan uitgeloop waarty-
dens die grondslag vir industrialisering en die ont-
wikkeling van Suid-Afrika as een van die enigste
moderne state in Afrika gelê is. Dit is te danke aan
visionêre leiers wat midde-in ’n donker nag ’n volk
kon besiel omdat hulle ’n helder dagbreek voor in
die pad gesien het. Ja, almal het na die toekoms
gekyk, maar hulle het verskillende dinge gesien.
Dink net, om universiteite te begin in ’n tyd toe daar
nog nie eers skole, studente of dosente was nie,
was eintlik onmoontlik. Dit geld ook vir die waag-
moed om maatskappye te begin in ’n tyd toe feitlik
niemand geld gehad het nie. Vandag kan ons met
die wysheid van terugskouing sien dat dit twee goue
dekades was, omdat ons voorouers nie in donker
pessimisme verval het nie, maar optimisties aan
die toekoms gebou het. 

Teenstelling

Afrikaners is ná 1994 in vele opsigte weer in die-
selfde krisis gedompel, en baie van wat opgebou is,
is weer vervalle, verlore of oorgevat. Dit kan ŉ mens
tereg bitter maak teenoor diegene wat daarvoor
verantwoordelik was en jou negatief oor die toe-
koms instel. Dit gaan egter nie ons kinders help as
ons boodskap aan hulle net is dat hier nie ’n toe-
koms is nie, dat ander vir hierdie ramp verantwoor-
delik is, en dat ons al die jare reg was nie. 

Die verstaanbare woede en gebroke harte oor
die gebeure van die afgelope dekades mag ons nie
keer om net soos ons voorouers weer op te bou
nie. Die teenstelling tussen die eerste twee deka-
des ná die Vryheidsoorlog en die eerste drie deka-
des ná 1994 is daar vir almal om te sien. Waar die
jare vanaf 1900 tot 1920 in die teken van opbou
gestaan het, staan die afgelope jare in die tekens
van verval. Daar is bitter min Afrikaner-projekte in
hierdie tyd opgebou. Daar is wel Afrikaner-sakelui
wat reuse sakeryke opgebou het, maar hulle het
dit eerstens as sakemanne gedoen, en nie as Afri-
kaners en vir Afrikaners nie. Daar mag baie gel-
dige redes vir hierdie verlammende moedeloos-
heid onder Afrikaners wees, maar ’n volk wat wil
lewe, is ’n volk wat moet bou. Daarom moet die Afri-
kaners van vandag meer van onsself begin dink,
en groter dink en groter doen. Ons kan tog nie hier-
die vervalde land vir ons kinders nalaat, en dink
dat hulle hier gaan bly of oorleef nie.  

Die hede gaan immers nie weggaan nie, die ver-
lede gaan nie terugkom nie, en die toekoms gaan
nie vanself regkom nie. Elkeen van ons het ’n resep

van ’n ouma of tannie vir ’n onfeilbare pannekoek,
koeksister of bobotie. Kom ons krap weer in ons
boekrak en gebruik ons voorouers se beproefde
suksesresep om krisisse te oorkom:

Neem een groot krisis. 
Meng dit met leierskap en visie. 
Gooi ’n paar stewige “skeute” wilskrag by. 
Versterk die mengsel met kinderlike geloof.
Vermenigvuldig dit met Helpmekaar-energie.
Klits hope harde werk by.
’n Knypie broedertwis na smaak.
Versoet met ’n groot skep saamstaan.
Bak nou vir sowat ’n dekade lank in ’n groot 
bak vol volharding en vasbyt. 

Dit behoort genoeg te wees vir die toekoms van ’n
hele nuwe geslag.

In Onskuldige bloed: 

Britse oorlogsmisdade 1899-
1902, word skokkende feite oor
beweerde Britse oorlogsmisdade
tydens die ABO, soos doel-
bewuste vergiftiging van kinders
in konsentrasie- kampe en 
uitgebreide verkragting van
Boerevroue, die eerste keer 
onthul. 

Vryheidsvegters:

Hierdie is die verhaal van oudstryders
wat in die verskeie groot gevegte in
Noord-Natal, Noord-, Wes- en Oos-
Transvaal onder verskeie generaals,
gedurende die Engelse oorlog van
1899-1902 geveg het.  Die verloop
van die oorlog word chronologies 
vertel en die name van die Joiners,
wat nooit gepubliseer moes word 
volgens Louis Botha se bevel, word
hier na meer as ‘n eeu vrygestel. 

In die smeltkroes:

Hierdie boek vertel die verhaal van
die gevegte tussen Boer en Brit in
die 1840’s die verwoestende ba-
Soetoe oorloë in die Oos-Vrystaat
tussen 1858 en 1867, die groot 
diamantroof van Griekwaland-Wes
deur die Britte, asook die Engelse
oorlog 1899-1902 soos beleef deur
manne wat onder genl.’s De Wet,
Badenhort en Prinsloo geveg het.
Ook die ontstaan van Vrystaat
dorpe, kerke met foto’s van die
eerste inmwoners en name van
Vrystaat Joiners word ontbloot.

Die boeke is A4-grootte met baie foto’s, 
sowat 300 blaaie elk. Koste is R350 per boek 

plus R60 posgeld vir een tot vyf boeke in een pakkie.

Die boeke kan bestel word by die skrywer self by
eposadres ejgnorval@telkomsa.net 

Ramaphosa nagmerries
(Van bladsy 1)

Dit is nie seker hoe vinnig die Grondwetlike Hof die
saak sal aanhoor en uitspraak lewer nie, maar die 
hele proses is nou besig om die OVK se eie tyds-
raamwerke deurmekaar te krap. Sou die Grondwet-
like Hof wel in die OVK se guns beslis, sal die
kandidaatlyste weer aangepas moet word, en sal
die druk van stembriewe waarskynlik eers terugge-
hou moet word.

Dit is nie die OVK se enigste kopseer nie. Die DA
het ‘n hofsaak in die Kieshof gewen waarin die hof
bepaal het dat daar meer buitelandse stempunte
moet wees. In plekke waar daar konsulate is, kan
daar gewoonlik gestem word. Die DA het gevra dat
stempunte ook na erekonsulate uitgebrei moet
word. Die OVK het dit teengestaan, maar bloed-
neus gekry in die Kieshof en die DA gelyk gegee het.
Dit beteken dat daar wêreldwyd ongeveer twintig
bykomende stempunte sal kom vir Suid-Afrikaners
wat daar woon of werk en steeds burgerskap het.
Dit verhoog die OVK se reeds bestaande probleem,
naamlik dat sy begroting juis hierdie jaar met etlike
miljoene gesny is. Vir dié ekstra stempunte moet
daar dus nou ekstra beamptes van die OVK voor-
sien moet word, ekstra stembusse moet gemaak
word en ekstra stembriewe moet gedruk word met
‘n reeds uiterste skraal begroting. Daar is reeds
vrese dat die OVK as gevolg van die kleiner begro-
ting ook binnelands probleme gaan ondervind om die
verrigtinge rondom stemdag vlot te kan laat verloop.

Die feit dat die OVK nou die Grondwetlike Hof ge-
nader het, kan verdere komplikasies hê, meen waar-
nemers. Soos reeds geblyk het uit van die
dokumente wat die DA by die ANC gekry het oor
kader-ontplooiing, het die ANC ook gesorg dat sy
kaders in die howe ontplooi is, en dit sluit die
Grondwetlike Hof in. Die ANC sal waarskynlik
agter die skerms druk op sy kaders uitoefen om nie
in Zuma en MK se guns te beslis nie.

Indien dit gebeur, is daar weer die risiko dat MK sy
dreigement kan uitvoer en die land weer grootliks
onregeerbaar kan maak deur soortgelyke opstan-
de te pleeg en aan te hits soos wat plaasgevind het
toe Zuma tronk toe is.

In daardie omstandighede sal geen verkiesing kan
plaasvind nie, en indien hulle tog daarmee sou
deurdruk, sal dit nie vry en regverdig verklaar kan
word nie. ‘n Ander moontlikheid wat in politieke en
veiligheidskringe genoem word, is dat wanneer
daar sodanige chaos sou uitbreek, Ramaphosa ‘n
noodtoestand of selfs krygswet kan afkondig, wat
hom verreikende magte kan gee.

En om toe te voeg tot Cyril se slapeloosheid en
nagmerries, het die rand geval die oomblik toe dit
bekend word dat Zuma wel kandidaat kan word vir
MK. Al is dit negatief, het Zuma skynbaar meer in-
vloed op die ekonomie as Ramaphosa! 

Oranjekas Spaar en Krediet Koöperatief Beperk           
Reg. 2009/003378/24

Belê ‘n enkelbedrag (tot 10,25% rente per jaar) of open ‘n spaarrekening en verdien rente vanaf
die eerste sent. (Belastingvrye perke soos deur SARS bepaal, is van toepassing). Bykomende
0,25% vir kerke, gemeentes en volks-instansies. 

Kom word deel van die grootste geregistreerde CFI (Co-operative Financial Institution) in SA.
Oranjekas is in proses van verdere finansiële lisensies en produkte. Kom help bou en word deel
van u eie finansiële reus, waar u tuis sal voel.  

Kasfin Edms Bpk is Oranjekas se filiaal wat aan ons lede, lewens- en korttermyn-
versekeringsdienste asook testamente lewer.
Oranjekas word gereguleer deur die SARB (SA Reserwebank) , Die NCR (National Credit Regulator) en Kasfin word gereguleer
deur die FSCA (Financial Services Conduct Authority). Terme en Voorwaardes geld. Individuele lenings en beleggingskontrakte vervat

alle voorwaardes en terme van individuele transaksies. 

Breek weg na finansiële vryheid! Kontak ons vandag nog:
  012 754 5454 

kontak@oranjekas.co.za 

Hermanus van der Schyff

Die verkiesing van 29 Mei kom vinnig nader en daar
is klaar onmin tussen sekere partye en die “On-
afhanklike” Verkiesing Kommissie (OVK) wat moet
sorg dat die stemmery vry en regverdig geskied.

Die partye wat sover belowe het om in koalisie met
die DA te gaan, is 'n uiteenlopende klomp. Die UIM
wat 'n Blanke as leier het, het gesê hy sal deel-
neem aan die koalisie alhoewel hy nie met die
koalisie se hoofvennote saamstem nie. Dit kan tot
interessante argumente oor verskille na die ver-
kiesing aanleiding gee.

Nou het die EFF verklaar dat hulle die ANC sal on-
dersteun as die ANC die EFF se onderleier, Floyd
Shivambu, minister van finansies maak. Dit sal die
verval in Suid-Afrika net vererger. Die land is reeds
bankrot, so waar Shivambu geld gaan kry om ver-
der te vermors, is onduidelik.

Wat my wel opval die laaste twee weke, is dat die
polisie nou ewe skielik suksesvol is om bendes vas
te trek. Eers was dit vier bendelede wat in 'n skiet-
geveg gedood is. Nou is daar nege lede van 'n mis-
daadbende geskiet. En nêrens sien jy die polisie
se minister met sy hoed nie.

Ook Ramaphosa is doodstil. Wat steek hulle weg?
Ondersteuners wat skuldig is aan korrupsie? Die
gewese speaker van die parlement, wat ná haar
omstrede “spesiale verlof” skielik bedank het, word
nou aangekla van korrupsie en het reeds in die hof
verskyn. Gewoonlik neem dit die polisie en reg-
stelsel maande, en in sommige gevalle jare, om
korrupte amptenare in die hof te laat verskyn. Die
speaker is binne twee weke in die hof. En sy kry
sommer by die eerste verskyning borgtog, waar
ander eers opgesluit word en duur prosesse moet
aanpak om aansoek te doen vir borgtog .

Neem die geval van die vorige premier van die
Vrystaat, Ace Magashule: daar is klagtes teen hom
oor die melkplaas wat verval het, en die onsuk-
sesvolle en korrupte ondersoeke na asbesdakke.
Maar hy is steeds op vrye voet en boonop 'n kan-
didaat vir sy party, die ACT.

Die EFF se leiers is nou al hoe lank gelede beskul-
dig van korrupte verkryging van fondse van die VBS
Bank wat as gevolg van diefstal en ander aksies,
bankrot gespeel het en moes toemaak. Selfs Ja-
cob Zuma het 'n paar miljoen by die bank geleen om
verbeterings by sy huis aan te bring. Maar verder

as beskuldigings kom die regstelsel nie. So, is daar
ander korrupte lede in die politiek wat maar net nie
geïdentifiseer word nie en wegkom met hul misdade?

'n Ander plek waar korrupsie miljarde rande laat
wegraak het, is by Eskom. Maar niemand word vas-
getrek nie. Gaan ons hier aksie sien voor die ver-
kiesing? Ek glo nie so nie. Die korruptes steun
sekere politici wat nie kan bekostig dat dié mense
in die hande van die gereg beland nie.

Die feit dat daar nie 'n staatsdiensbesighed of semi-
staatsinstellings is wat nie tot niet gaan nie, soos
die afgelope week verneem is dat 4 700 poskan-
toorwerkers afgelê word en sowat 235 poskantoor
takke gesluit word, wys net weer dat die ANC nie
kan regeer nie. Die probleem om van hulle ontslae
te raak, is so groot dat die nuwe regeerders, as
daar een is wat meer stemme as die ANC sou kry,

Vanaf die lessenaar van die Hoofsekretaris

AfriSolar

Supplies
Winkel 1, Bell Geddes Zone, 

Braam Pretoriusstreet 321 (h/v Koraalboom), 
Magalieskruin

Axel Powroznik: 082 22 44 584
sales@afrisolarsupplies.co.za          facebook: AfriSolar Supplies

* Solar-produkte
* Installasie van solar-sisteme

geweldige probleme sal hê om die staatsinstansies
waar die kaders ontplooi is, weer optimaal te laat
funksioneer. Sou hul aksies neem om van die
kaders ontslae te raak, kan ons ernstige ontwrig-
ting kry weens stakings en sabotasie. 

Vir ons Blankes lê daar ernstige en baie probleme
voor. Selfs die sogenaamde wit partye is al so  vol
swart lede dat dit nie lank sal duur voor hulle dié
partye oorneem nie. Die Vryheidsfront Plus het so
ver van sy aanvanklike beginsel van vryheid en
volkstaat vir Blankes afgedwaal, dat hy nie meer
as sodanig herkenbaar is nie. Hy is nou so na aan

die politiek van die DA dat ek verwag dat hulle nie
ver in die toekoms nie, sal saamsmelt. Die VF Plus
is volgens baie Blankes die party wat ons sal red
van die swart regeerders. Ek verskil drasties van
hulle. As mens na die twee foto's kyk, kan gesien
word hoe die Blankes nou al verswelg word deur
swart lede. 

Ek versoek al die Blankes om in diepte te besin en
te besef dat dit sinneloos is om aan die verkiesing
deel te neem. Ons enigste oplossing is ons eie land
met eie regering. Die verkiesing of deelname aan
hierdie goddelose bestel sal dit nie kan bereik nie.

Dra by asseblief!

Ek sien Die Afrikaner se bestuur nooi mense uit
om fondse by te dra om die HNP se boodskap uit
te dra, veral nou dat daar weer 'n verkiesing gaan
plaasvind.

Ek as leser van Die Afrikaner ondersteun die op-
roep en vra dat ander mense ook bydraes maak.
Dit is baie belangrik.

Johan du Plessis
Pretoria

Kies reg, Bly weg!!

Die HNP se Inligtingsdiens het pas weer ‘n video
gemaak met bostaande titel, en dit geplaas op

Lesers sê hul sê
vandegraafhenk@gmail.com

Lesers is welkom om kort briewe en menings te
stuur aan vandegraafhenk@gmail.com

vir publikasie in Die Afrikaner. 
Die redaksie behou ten alle tye die reg voor om

briewe te plaas of nie te plaas nie, of om briewe te
verkort en taalkundig te versorg. Briewe met ’n

lasterlike of kwetsende inhoud sal nie vir 
publikasie in aanmerking kom nie.

(Red.)

YouTube by https://youtu.be/biKHvHomrv0
Gaan kyk gerus daarna.

Johan Wiesner
Verwoerdburg

So word Suid-Afrika deur howe regeer

Jacob Zuma is deur die Onafhanklike Verkiesings-
kommissie afgewys as kandidaat vir die komende
verkiesing. Let wel: ONAFHANKLIK. Nou het sy
party, die MK, hof toe gegaan en die hof het besluit
dat Zuma wel op die kieserslys mag wees.

Kommentators op sosiale media meen dat die
regspleging van die hof dalk meer oortuig en beïn-
vloed was oor moontlike opstande en brandstig-
ting as werklike regsreëls.

Waarom ons 'n parlement het, lyk vir my oorbodig
te wees, want hulle kry niks reg nie. Dalk sal die
howe die land beter regeer.

Pierre Swanepoel
Brakpan

Bankbesonderhede:
ABSA tjekrekening:  020001348
Rekeningnaam: HNP (die uitgewer van Die Afrikaner)

Takkode:  632005
Verwysing: U naam en van

Posbus 70770, Die Wilgers, 0041
Vuurklipstraat 541, Die Wilgers

www.hutten.co.za 
hutten.buchdienst@gmail.com

072 229 2148

HUTTEN-
BUCHDIENST



Liewe sus Katrien,

Die wilde ou Kaapse dokter het
gesorg dat daar heerlike reën
oor die Hoëveld val. Heelnag het
die geruis van reën op die dak
ons diep laat slaap. Ons word
toe begroet deur 'n tintelende vars
oggend waar elke skoongewas-
te blaar blink in die oggendson.
Watter wonderlike voorreg het
ons nie op Tweede Wind om op
so 'n pragtige oggend te kan
uitkyk oor die blinknat veld en
nie vas teen mure met die ven-
sters van ingehokte mense nie.

Eers my hardekop hennetjie gaan
probeer oortuig om uit die boom
te klim en toe koers gekies na
die kuier rondom ou Union no. 8.
Sienie en Sarie was eerste daar
en die koffie is vars gemaak.

Terwyl ek na die twee se gesprek
luister, is ek weer eens verwon-
derd oor die spitsvondigheid waar-
mee ons ou volkie byname vir
mense gee. Ek hoor nou hoe ge-
sels die twee oor die professor
en sy krismisboomvrou wat nou
tussen ons pleine Piet en Anna
moet word. Maar nee, hulle het
Pietprof en Annaprof geword.

"Ai die arme vrou was tot die
dood toe siek," sê Sienie.

"Wat het haar oorgekom?" vra
Sarie.

"Die arme mens kry toe mos die
idee om te leer vir kruiedokter.
Nou loop sy heeldag in die veld

Die Afrikaner is bevoorreg om weer 
Sus Lettie se briewe aan Sus Katrien te kan plaas.  

Alet Murray het hierdie briewe van ’n 
heelwat jonger Lettie aan ’n heelwat jonger
Katrien geskryf vir Die Afrikaner in die vroeë
tagtigerjare. 

Almal het maar saam met die jare gestap, en 
Alet het ingewillig om die avonture van Lettie en 
Servaas weer op te tel waar hulle tans in ’n 
ouetehuis woon...

en proe aan plantjies. Sy kry toe
'n bossie met mooi krul blare en
gaan maak sowaar vir haar tee
daarvan. Arme ou Pietprof moes
haar uiteindelik in die kar laai dat
die dokter haar kan uitsorteer
met pilletjies wat nie van blare
gemaak is nie."

Geziena het intussen ingekom
en skink nou haar koffie. "Die
arme twee mense kry regtig
swaar om hier aan te pas. Ek
dink hulle weet nie aldag watter
kant toe om te draai nie. Ou Piet-
prof skuil maar heeldag tussen
sy boeke, maar so nou en dan
gaan soek hy bietjie vars lug. So
kom Hermanus laas week op
hom af waar Lafras van Pollonia
hom voorgekeer het en in kleur
en geur vertel van sy "oogopper-
aasie". Hy kom toe glo net be-
tyds om te hoor Lafras sê: "...en
die dokter haal toe my oog uit en
sit hom op my wang. Hy draai
hom alkante toe en kyk met sy
toortsie binne-in om te sien wat
die moeilikheid is, toe sny hy dit
uit en pak my oog weer terug.
Nou is my oog so goed soos
nuut."

"Ons moet vir daardie arme twee
mense iets behoorliks kry om te
doen," sê Bettie. "Hulle kan nie
net so hier ronddwaal nie, net-
nou voer sy vir die arme ou Piet-
prof van haar blaarkonkoksies.
Nee, ons moet haar leer hekel."

"Bettie, sien jý kans om haar te
leer?"

"Ek sal haar leer. A nee a, die
winter kom nader en my bene sê
vir my dit gaan 'n baie koue een
wees. Daar sit al ons ou kinder-
tjies en oumense  in die swaar-
kry buurtes. Dis tyd dat die Klein
Klaradyn-kartondose weer vol-
gepak word. Laat sy kom help.
En daardie Lafras wat agter sy
vrou se rokspante skuil, moet ons
ook mee plan maak. Ledigheid is
die duiwel se oorkussing."

Oom Janneman en Boeta ver-
skyn in die deur, betyds vir die
vars bakoondbrood en koffie. 

"Sjoe, my tannies, daardie oom
Lafras sê vir my die dokter het sy
pens kruis en dwars oopgesny
en sy dermpies op die tafel uit-
gepak om die moeilikheid te soek.
Dis hoekom hy nie kan help met
die hoenders nie."

Ou Sus, ek voel aan my lendene
die vere gaan binnekort waai.

Groete ook aan ou Swaer.

Jou liefhebbende
Sus Lettie.

Herstigte Nasionale Party
Posbus 18826, Pretoria-Noord, 0116    Tel 079 752 4898    

e-pos: hnpvansa@gmail.com

Titel: Prof.       Dr.      Mnr.      Mev.      Mej.  

Van en Voorletters: _________________________________________

Adres:  _______________________________ Sel.     ______________________________

_______________________________ E-pos ______________________________ 

_______________________________

AAN: Herstigte Nasionale Party, Posbus 18826,  PRETORIA-NOORD,  0116.

Geagte Meneer MY OOREENKOMS: MAANDELIKSE BYDRAE

Die besonderhede van my/ons* bankrekening is soos volg:

BANK _________________________________

TAKNAAM EN DORP _________________________________

TAKNOMMER:  _______________          REKENINGNOMMER: _________________________ 

TIPE REKENING: Tjek  Transmissie  Spaar  

BEDRAG: R _____________   ( _________________________________Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die   1e    16e  dag van elke maand met ingang _____________________. Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is. 

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te  ______________________ op hierdie ______ dag van ________________ 2024.

_______________________________
HANDTEKENING *Skrap wat nie van toepassing is nie 


